
ANNOTATSIYA 

maqolada o‟quvchilarga texnologiya fanini o‟qitishda innovatsion pedagogik 

texnologiyalarni qo‟llashning mohiyati berilgan. Umumiy ta‟lim muassasalarida o‟quvchilarga 

texnologiya fanini o‟qitishda interfaol metodlardan foydalanish muhim ahamiyat kasb etadi. Bu 

esa, o„quvchi shaxsining mustaqil  ijodiy fikrlashini shakllantirish imkoniyatini beradi. 

Maqolada ta`lim tizimiga ilg‟or pedagogik texnologiyalarni joriy qilish, ularning mazmun va 

mohiyatini chuqur tahlil qilish mazmuni batafsil berilgan. 

Kalit so’zlar: texnologiya, metod, interfaol metod, o‟qituvchi shaxsi, innovatsion 

pedagogik texnologiyalar, modellashtirish. 

 

АННОТАЦИЯ 

в статье раскрыта сущность использования инновационных педагогических 

технологий при обучении студентов технологии. Большое значение имеет использование 

интерактивных методов в технологии обучения учащихся общеобразовательных 

учреждений. Это дает возможность сформировать самостоятельное творческое мышление 

студента. В статье подробно рассматривается внедрение в систему образования передовых 

педагогических технологий, а также глубокий анализ их содержания и сущности. 

Ключевые слова: технология, метод, интерактивный метод, личность учителя, 

инновационные педагогические технологии, моделирование. 

 

ABSTRACT 

the article reveals the essence of using innovative pedagogical technologies when 

teaching technology to students. The use of interactive methods in teaching technology for 

students in general education institutions is of great importance. This makes it possible to form 

the student‟s independent creative thinking. The article examines in detail the introduction of 

advanced pedagogical technologies into the education system, as well as an in-depth analysis of 

their content and essence. 

Key words: technology, method, interactive method, teacher‟s personality, innovative 

pedagogical technologies, modeling. 

 

Ta`lim-tarbiya tizimini takomillashtirish maqsadida bu sohada yangi, zamonaviy 

innovatsion pedagogik texnologiyalar, interfaol metodlarni o„quv jarayoniga samarali joriy 

etishni ta‟minlash dolzarb vazifalardan biri bo‟lmoqda. Barkamol insonni shakllantirishga imkon 

beruvchi o„quv-tarbiya jarayoni sifatini oshirishning muhim vazifasi ta‟lim samaradorligini 

ta‟minlash hisoblanadi. Ta‟lim samaradorligi ta‟lim mazmunining asosiy maqsad va vazifalarga 

mosligi, uning ilmiy jihatdan asoslanganligi, izchilligi, turmush bilan bog„liqligi, shuningdek, 

ta‟lim mazmuniga mos metodlar, shakllar va vositalar majmuasi tanlanishi bilan ta‟minlanadi. 

Bunday natijaga erishish o„quv jarayonida interfaol metodlarni qo„llashni taqozo etadi. 

Ta`limda innovatsion pedagogik texnologiyalarni qo‟llash ta`limni didaktik loyihalash va 

tashkil qilishni asosi hisoblanadi. Hozirgi kunda olib borilayotgan tadqiqotlar, pedagogika, 

didaktika sohasida yaratilayotgan adabiyotlar pedagogik texnologiyalarni ta`lim sohasidagi yangi 

qirralarini ochib bermoqda. 

Ta`lim tizimiga ilg‟or pedagogik texnologiyalarni joriy qilish, ularning mazmun va 

mohiyatini chuqur tahlil qilishni taqozo etadi. Ayniqsa, ta`limni didaktik loyihalashda 

jamiyatning ijtimoiy-pedagogik sharoitiga moslashgan ta`lim texnologiyalarini yaratish va ularni 

ta`lim-tarbiya jarayonida qo‟llash o‟ta muhim hisoblanadi. 

Shu maqsadda hozirgi ta`limning pedagogik tuzilishining negizi va uzviy qismi 

quyidagilarga qaratilgan: 

 ijtimoiy tuzim va pedagogik fikr; 

 pedagogik, psixologik, ijtimoiy fanlar; 

 ilg‟or pedagogik tajriba; 

 xalq pedagogikasi. 

Respublikamizning pedagogik olim va amaliyotchilari ilmiy asoslangan hamda 

O‟zbekistonning ijtimoiy-pedagogik sharoitiga moslashgan ta`lim texnologiyalarini yaratish va 

ularni ta`lim-tarbiya amaliyotida qo‟llashga intilmoqdalar. 

Keyingi yillarda ta`lim jarayonida zamonaviy fan texnika taraqqiyoti, o‟qitishning texnik 

vositalari va o‟quvchi yoshlarning intellektual qobiliyatlari inobatga olinishi natijasida 

innovatsion pedagogik texnologiyalarga asos solindi. 

Innovatsion pedagogik texnologiyalar o‟quvchining individual xususiyatlariga moslab 

tashkil etiladigan differentsial ta`lim, psixo-didakt L. N. Landa tomonidan tashkil etilgan formal 

logikaga asoslangan o‟quvchilarni formal fikrlashini belgilovchi algoritmlashtirilgan ta`lim, 

AQSH va Buyuk Britaniyada paydo bo‟lgan, o‟quv materiallarini kichik ulushlarga ajratish, 

o‟qish tempini individuallashtirish, ta`lim qiymatini asta-sekin oshirib borishga qaratilgan 

dasturlashtirilgan ta`lim, muammoli o‟qitish metodi, shuningdek o‟quv-tarbiya jarayoni 

kontseptsiyalarini o‟ziga mujassamlashtirgan «integrativ nazariya” ta`limini optimallashtirish 

metodlarining ta`siri natijasida shakllandi. 

Innovatsion pedagogik texnologiyalardan foydalanish va ta`lim jarayonini loyihalashda 

har bir element takomillashtirilib, mazmun va mohiyati chuqurlashtiriladi. 

Innovatsion pedagogik texnologiya – o‟quv jarayonini texnologiyalashtirishning 

butunligini aniqlovchi kategoriya deb tushunsak, texnologiyani boshqa ko‟rinishlarini simvol 

sifatida ta`lim texnologiyasi, o‟qitish texnologiyasi deb qarash mumkin. 

“Innovatsion pedagogik texnologiyalar” – ta`lim jarayonini samarali tashkil qilish va 

o‟quvchilarni egallashi lozim bo‟lgan bilim va ko‟nikmalarini chuqur egallashlari uchun 

yaratilgan tizimli jarayondir” – deb, uning tashkiliy sohalarini quyidagicha belgilash maqsadga 

muvofiq. 

 

1-chizma. Innovatsion pedagogik texnologiya sohalari 

 

Innovatsion pedagogik texnologiya sohalari va ta`lim jarayoni elemetnlarini tahlil qilib, 

ulardan amalda foydalanish jarayonida o‟qitish modellari, metodlari, turlari va usullari kabi 

iboralar ishlatiladi. 

Ta`limda yuqoridagi iboralar mazmuni, ularning mohiyatini bilishi zarur. 

Noananaviy 

ta’lim 

Innovatsion 

ta’lim 

Masofaviy ta’lim 
Kompyuterli 

ta’lim 

Modulli ta’lim Mustaqil ta’lim 

IPT 

Masalan: Ta`lim modeli ta`lim jarayoni tuzilmasi bo‟lib, quyidagi turlarga bo‟linadi. 

1. An‟anaviy dars; 

2. Modellashtirish; 

3. Hamkorlikda o‟rganish; 

4. Tadqiqot modellari. 

An‟anaviy dars haqida adabiyotlarda keng ma`lumotlar berilgan. Modellashtirish, 

hamkorlikda o‟rganish va tadqiqot modellari darsning noan‟anaviy turi bo‟lib, innovatsion 

pedagogik texnologiyalar asosida tashkil etiladi. 

Modellashtirish – real hayotda va jamiyatda yuz berayotgan hodisa va jarayonlar 

ixchamlashtirilgan va soddalashtirilgan ko‟rinishini (modelini) o‟quv xonada yaratish va ularda 

o‟quvchilarni shaxsan qatnashishi va faoliyat evaziga ta`lim olishni ko‟zda tutuvchi metod. 

Hamkorlikda o‟rganish modeli – o‟quvchilarning mustaqil guruhlarda ishlashi jarayonida 

ta`lim olishini ko‟zda tutadigan metod. 

O‟rganishning tadqiqot modeli – o‟quvchilarni muayyan muammoni yechishga 

yo‟naltirilgan, mustaqil tadqiqot olib borishini ko‟zda tutuvchi metod. 

Metod esa – (grekcha metodos so‟zidan olingan bo‟lib, izlanish yoki bilish yo‟li, nazariya 

ta`limot ma`nosini anglatadi) aniq vazifani yechishga bo‟ysundirilgan, borliqni aqliy nazariy 

o‟zlashtirish jarayonlarining yoki yo‟llarining yig‟indisi. 

Metod – ta`lim oluvchi va ta`lim beruvchining muayyan maqsadga qaratilgan, 

birgalikdagi faoliyatini tashkil qilishning tartibga solingan usullar yig‟indisi – desa ham bo‟ladi. 

Usul ta`lim oluvchi va ta`lim beruvchining birgalikdagi faoliyatini tashkil etish yo‟li. 

Ta`lim jarayonini tashkil qilinishi va o‟quvchilarga bilimlarni yetkazilishiga qarab ta`lim 

usullari ham bir necha turlarga bo‟linadi. Ta`lim jarayonida qo‟llaniladigan usular o‟qituvchi va 

o‟quvchi hamkorligida muayyan ta`lim-tarbiya maqsadlarini, o‟quv vazifalarini hal qilishga 

qaratilgan faoliyatini ta`minlovchi omillar tizimi deb aytish mumkin. 

Metodlar o‟quvchilarda mantiqiy, aqliy, ijodiy, tanqidiy, mustaqil fikrlashni 

shakllantirishga, qobiliyatlarini rivojlantirishga, kelajakda raqobatbardosh, yetuk mutaxassis 

bo„lishlariga yordam beradi. 

Dunyo salohiyatiga ega bo‟lgan mamlakatlarda hozirgi zamon ta`limi sohasida 

qo‟llanilayotgan usularni o‟rganish va tahlil etish natijasida ta`lim usullarini bir necha guruhlarga 

bo‟lish mumkin: 

2-chizma. Ta’lim usullari 

Ma`lumki, hozirgi zamon ta`lim jarayonida har bir o‟quvchidan quyidagi mahoratlarga 

ega bo‟lish talab etiladi: 

- axborotlarni tez topa bilish; 

- axborotlarni tez egallay olish; 

- axborotlarni samarali amalda qo‟llay olish; 

- axborotlarni qadrlay bilish. 

Ta`lim usullari yordamida ta`lim maqsadini o‟quvchilar qabul qiladilar, anglash va 

xotirada saqlab qolish, amalda qo‟llashga o‟rganadilar. Shuning uchun ham o‟qituvchilar hozirgi 

zamon ta`lim usullari guruhlari, funktsiyalarini bilib olishlari talab etiladi. 

I. O‟quv axborotlarni o‟zlashtirish, tushunib yetish, bilimlarni mustahkamlashga xizmat 

qiladigan pertsiptiv (o‟zlashtirish) jarayonini ta`minlaydigan usullar. 

- ma`ruza, hikoya, tushuntirish; 

- namoyish, illyustratsiya, videousul. 

II. O‟quv axborotlarni o‟zlashtirish, singdirish, mustahkamlashga xizmat qiladigan 

reproduktiv (faoliyatni tashkil yetish), o‟qituvchining bevosita boshchiligida o‟quvchilarni ishga 

solish usullari; 

- kitob bilan ishlash; 

- laboratoriya ishlari; 

- mashqlar. 

III. Ta`limga muhokama va rivojlantiruvchi xarakter beruvchi, o‟quvchilarning 

mahsuldor faoliyatini ta`minlashga xizmat qiladigan usullar. 

- o‟quv suhbati; 

- davra suhbati; 

- bahs; 

- miyaga hujum; 

Ta’lim usullari 

O‟quv 

materiali 

O’quvchi faoliyati 

 

O’qituvchi faoliyati 

Tayyorlov Mustah-

kamlash 

Amalda 

qo‟llash 

Natija Idrok 

etish  

- ishbilarmonlik, yosh rolli o‟yinlar; 

- pinbord. 

IV. O‟quv muammolarni tushunish, hal qilish, mustaqil bilim olishlarini kuchaytirishga 

xizmat qiladigan ta`lim usullari: 

- muammoli topshiriqlar usuli; 

- individual amaliy usullar; 

- loyihalar usuli. 

Demak, hozirgi zamon ta`lim usullari xilma-xil, ko‟p qirrali bo‟lib, o‟qituvchilar ana shu 

usullardan  mashg‟ulotlardan samarali foydalana olishlari lozim. 

Innovatsion pedagogik texnologiyalarni boshqa elementlari ham zamon sinovlaridan 

o‟tib, darsning sifat va samaradorligini oshirishda muhim omil ekanligi o‟z isbotini topgan.  

Interfaol metodlardan o‟qituvchilar unumli foydalanib, ta`limga oid faoliyatlarni kuchaytirishga, 

o‟quvchilarning bilimlarini mustaqil egallash qobiliyatlarini, tanqidiy fikrlash malakalarini 

o‟stirishga va har tomonlama rivojlangan shaxs sifatida kamol toptirishga yordsam beradi. 

